
Annotatsiya:  Ma’lumki  abiotik  stresslar  o’simliklar o’sib  rivojlanishiga
hamda hosildorligiga salbiy ta’sir qiluvchi asosiy omillardan biridir.  Maqolada
degidrin  genlari  tuzilishi  va  hususiyatlari  hamda  ularning  o’simliklar  abiotik
stresslar  ta’sirida  faollashishi  haqida  ma’lumotlar  keltirilgan.  Degidrinlar
oʼsimliklarning  abiotik  stressiga  javoban  oʼzining  ekspressiyalarida  dinamik
oʼzgarishlarni  koʼrsatadi,  bu  oʼzgarishlar  oʼsimliklarning  abiotik  stresslarga
chidamlililk koʼrsatkichlari hisoblanadi. 

Аннотация: Известно, что абиотические стрессы являются одним из
основных  факторов,  негативно  влияющих  на  рост  и  продуктивность
растений.  В статье представлены сведения о структуре и особенностях
генов  дегидринов  и  их  активации у  растений под влиянием абиотических
стрессов. Дегидрины демонстрируют динамические изменения экспрессии в
ответ  на  абиотический  стресс  растений,  и  эти  изменения  являются
индикаторами устойчивости растений к абиотическим стрессам.

Ключевые слова: : растения, абиотический стресс, гены дегидринов, 
экспрессия, LEA-белки, холод, засуха, засоление.

THE IMPORTANCE OF DEHYDRIN-ENCODING GENES IN
PLANT TOLERANCE TO ABIOTIC STRESS

Mamatkulova G.F., Turaev O.S., Kushanov F.N
Institute of Genetics and Experimental Biology of Plants of the Academy of

Sciences of the Republic of Uzbekistan 
E-mail:gavharmf0@mail.ru



 Annotation: It is known that abiotic stresses are one of the main factors
that negatively affect the growth and productivity of plants. The article provides
information  on  the  structure  and  characteristics  of  dehydrin  genes  and  their
activation  in  plants  under  the  influence  of  abiotic  stresses.  Dehydrins  show
dynamic changes in their expression in response to plant abiotic stress, and these
changes are indicators of plant tolerance to abiotic stresses. 

Kirish. Qurg’oqchilik,  sho’rlanish, past harorat kabi abiotik stresslar esa

o’simliklar o’sib rivojlanishiga va hosildorligi pasayishga sabab bo’luvchi asosiy

omillardan  hisoblanadi. Har  qanday  noqulay  ob  havo  sharoitida  ham

o’simliklardan  yuqori  hosildorlik  olish  xozirgi  kunning  eng  muhim  dolzarb

muammolaridan  biridir.  Degidrinlar  o’simlik  stress  omillariga  chidamliligida

muhim ahamiyatga ega. Degidrinlar (DHNs) – II guruh LEA (Late Embryogenesis

Abundant) oilasiga mansub boʼlib, yuqori zaryadga ega aminokislotalardan tashkil

topgan gidrofil, termostabil xususiyatli stress oqsillari hisoblanadi.

Adabiyotlar  tahlili.  LEA oqsillari  birinchi  marta  gʼoʼza  (Gossypium

hirsutum)  urugʼlarida  aniqlangan.  Ushbu  oqsillarni  kodlovchi  genlar  kech

embriogenez davrida, shuningdek qurgʼoqchilik, past harorat va yuqori tuzli stress

sharoitlarida vegitativ toʼqimalarda ekspressiyalanadi [6]. Turli  xil DNK ketma-

ketlik  motivlari,  strukturalari  yoki  oʼzgaruvchan aminokislotalar  tarkibiga koʼra

LEA oqsillari turli guruhlarga boʼlingan. LEA oqsillari faqat oʼsimliklar uchungina

spetsifik  boʼlmasdan  boshqa  organizmlarda  ham  aniqlangan  bo’lib,  xususan,

bakteriyalardan  Deinococcus radiodurans [1] va  Bacillus subtilis [19] turlarida,

shuningdek  nematoda  va  sianobakteriyalarning  [3]  xar  hil  turlarida  topilganligi

shular jumlasidandir. LEA oqsillarining mavjudligi hujayralarning suvsizlanishga

chidamliligi bilan bogʼliq bo’lib, bu asosan muzlash, shoʼrlanish yoki suvsizlanish

natijasida yuzaga kelishi mumkin. Eksterimal holatlarda organizmlar suvni toʼliq



yoʼqotishdan  keyin  ham omon  qolishi  mumkin [23].  Degidrinlar  (DHNs)  –  II

guruh  LEA  (Late  Embryogenesis  Abundant)  oilasiga  mansub  boʼlib,  yuqori

zaryadga ega  aminokislotalardan tashkil  topgan gidrofil,  termostabil  xususiyatli

stress  oqsillari  hisoblanadi.  Degidrinlar  asosan sitoplazma va yadroda uchraydi,

ammo  yaqinda  ular  mitoxondriya  va  xloroplastlar  kabi  boshqa  organoidlarda

topilgan  [18].  Degidrinlarning  oʼziga  xos  xususiyati  bu  ularning  lizinga  boy

konsensus  domeni  EKKGIMDKIKEKLPG boʼlib,  u  K-segmenti  deb ataladi  va

hujayra  makromolekulalari  va  membrana  lipidlarini  himoya  qilshda  faol  rol

oʼynaydi. Barcha degidrinlar (DHN) kamida bitta K-segmentni oʼz ichiga oladi, bu

esa  amfipatik  spiral  hosil  qilib,  degidrin  funktsiyasida  muhim  rol  oʼynaydi.

Degidrinlarning asosiy vazifalari abiotik stress ostida hujayralardagi membranalar,

fermentlar  va  nukleotidlarning  turg’unligini  taʼminlashda  ishtirok  etishi

aniqlangan. Oʼsimliklardagi suvsizlanish natijasida paydo boʼlgan oqsillar birinchi

marta  1989  yilda  qurgʼoqchilik  sharoitida  oʼsimliklardan  arpa  va  makkajoʼxori

cDNK sini taqqoslashda kuzatilgan [4]. Oʼshandan buyon bu oqsillar degidrin deb

ataladi  va oʼsimliklardagi qurgʼoqchilikka chidamlilikning genetik asosi  sifatida

qaraladi.  O’simliklar  stressdan  keyin  qanchalik  darajada  o’zini  tiklay  olishida

degidrin  hissasini  o’rganish  uchun  degidrin  geni  mutantlari  olingan  va  bunda

oʼsimliklar tuzli va osmotik stressli muhitga joylashtirilgan va keyinchalik standart

oʼsish muhitiga qaytarilgandan soʼng, P.patens yovvoyi turi yangi vaznining 94%

gacha,  P.patens mutanti  esa  yangi  vaznini  atigi  39% gacha qayta  tiklanganligi

aniqlangan.  Ushbu  tadqiqot,  shuningdek,  degidrinlar  ishlab  chiqarish

oʼsimliklarning  yuqori  tuz  konsentratsiyasida  oʼsimliklarning  ishlashiga  imkon

beradi  degan  xulosaga  keladi  [20].  Tadqiqotchilar  tomonidan  olib  borilgan

izlanishlar  natijalariga ko’ra degidrin genlari  overeekspressiya qilingan transgen

oʼsimliklarda  abiotik  stresslarga  chidamlilik  oshishi  mumkinligi  aniqlangan.  P.

patens lishaynigining  ikkita  degidrin  PpDHNA va  PpDHNC genlari  transgen



Arabidopsis  oʼsimligida qurgʼoqchilik va shoʼrlanishga chidamlilikni oshirganligi

koʼrsatilgan. Shuningdek olingan transgen liniyalarda superoksiddismutaza (SOD)

va katalaza  (KАT)  ning  yuqori  miqdoriga  ega  reaktiv  kislorod  turlarini  (ROS)

kuchli tozalash xususiyatini ham namoyon qilgan. Bir qancha degidrinlar RD29B

va  RAB18,  oʼsimliklarning  abiotik  stressiga  javoban  oʼzining  ekspressiyalarida

dinamik  oʼzgarishlarni  koʼrsatadi;  bu  oʼzgarishlar  oʼsimliklarning  abiotik  stress

chidamliligining koʼrsatkichlari hisoblanadi [21].

Degidrinlarning funksional xilma-xilligi. Degidrinlar pishib yetilish davrida

urugʼlarni suvsizlanishdan himoya qiladi. Urugʼlar yetilish davrida oʼsimlikda suv

miqdori  kamayadi.  Bu mexanizm oʼsimlik  genetikasi  bilan  belgilanadi  va  LEA

ekspressiyasi bilan birga keladi [2]. Olma urug'ining shakllanishida  DHN11 ona

hujayra yadrosida to'planadi va embrion va endospermni qurib qolishdan himoya

qiladi  [5].  Degidrinlar  hujayra  membranalari  va  oqsillarni  barqarorlashtirishi

mumkin,  bu  esa  pishib  etilishi  va  qurish  paytida  urug'larning  omon  qolishini

ta'minlaydi.  Degidrinlar  plazmatik  membrana  turg’unligini  taminlashda  ishtirok

etadi. Plazmatik - membrananing ikki qavat lipidli tuzilishi va fazaviy xususiyatlari

harorat  va suv miqdori  bilan chambarchas bog'liqdir.  Degidrinlarning plazmatik

membranaga  ta'siri  bo'yicha  keng  qamrovli  tadqiqotlar  olib  borilgan.

Degidrinlarning tipik k-segmentlari  membranalarga yuqori  yaqinlikni  ko'rsatadi.

Degidrinlar  plazmatik  membrananing  ichki  oqsillari  (PIPs)  bilan  o'zaro

ta'sirlashadi,  lekin membrana lipidlarini  bilan bog'lanmagan. O'simlik plazmatik

membrana  ichki  oqsillari  aquaporin  (AQP)  oilasining  muhim  a'zolaridir.  Ular

abiotik  stress  bilan  bog'liq  suv  transportini  boshqaradigan  membranada

joylashganligi  aniqlangan  [8].  Degidrinlar  va  AtPIP2B o'rtasidagi  o'zaro

ta'sirlashish AQP denaturatsiyasi va inaktivatsiyasini oldini olishi va abiotik stress

ostida  plazmatik  membrana  va  uning  oqsil  komponentlarini  barqarorlashtirishi



mumkin. Tadqiqotchilar  aniqlashdiki,  qurg'oqchilik  stressi  ostida  degidrin

MtCAS31  MtPIP2;7 ning  avtofag  degradatsiyasiga  yordam  beradi,  bu  esa

qurg'oqchilikka javob berishning negativ regulyatori hisoblanadi.   Shu tarzda, u

ildiz suv yo'qotilishini kamaytiradi va qurg'oqchilikka chidamliligini yaxshilaydi

[12].  Degidrinlar  fermentativ  faollikni  himoya  qiladi.  Abiotik  stress   omillari

o'simlik hujayralarida reaktiv kislorod turlarining  hosil bo'lishini va to'planishini

keltirib  chiqaradi  va shu bilan ikkilamchi oksidlovchi  stress  va nuklein kislota,

oqsil  va  lipidlarning  shikastlanishini  keltirib  chiqaradi.  O'simliklar  hujayraviy

oksidlanish-qaytarilish  gomeostazini  saqlab  qolish  uchun  ko'plab  himoya

mexanizmlarini  ishlab  chiqqan.  Misol  uchun,  o'simlik  antioksidant  fermentlari

reaktiv kislorod turlarini tozalaydi.  Degidrinlar  fermentlar faolligini  oksidlovchi

stressdan himoya qiladi. Osmotik stressda  ERD14 ikkala glutin transferaza Phi9

va katalazani faollashtirdi [13,15]. Arabidopsis  COR47 (FSKn tipidagi degidrin)

F-segmentlarining gidrofob qoldiqlari muzlash jarayonida LDHni inaktivatsiyadan

himoya  qildi  [16].  Xozirgi  vaqtda  bir  qancha  o’simliklarda  degidrin  genlari

o’rganilgan.

№ O’simlik

turlari

Degidrin

genlari

Abiotik stresslarga

 chidamlilik

Berilgan

manba

1 Arabidopsis
thaliana

COR47 Sovuq (past harorat) [16]

ERD10 sovuq/qurg’oqchilik/sho’rlanish [15]

RAB18 sovuq/qurg’oqchilik/sho’rlanish [14]

2 Bug’doy COR410 sovuq/qurg’oqchilik [7]

DHN5 sovuq/sho’rlanish [22]

3 Makkajo'xori DHN11 sovuq/qurg’oqchilik/sho’rlanish [9]

DHN13 sovuq [13]

DHN1 sovuq/sho’rlanish [10]

4 Guruch DHN1 qurg’oqchilik/sho’rlanish [11]



5 Qovun
(Cucumis melo)

LEA-S qurg’oqchilik/sho’rlanish [17]

1-jadval. Turli xil o’simlik turlarida abiotik stressga chidamlilikda degidrinlarning roli.

DHN5  bug'doy,  DHN1 guruch,  DHN11 makkajo'xori  va  LEA-S bodring

kabi  ko'plab  ekinlarda  degidrin  genlarining  overekspressiyasi   o'simliklarning

antioksidant  ferment  tizimini  faollashtiradi,  reaktiv  kislorodni  olib  tashlash

xususiyatini oshiradi va stressga chidamliligini yaxshilaydi [22]. 

Xulosalar: O’simliklarga stress ta’sir qilgan vaqtda degidrin genlari ekspressiyasi

ortadi  va  maksimal  darajada  o’simlikning  hayotchanligini  taminlashda  ishtirok

etadi.  Degidrinlar  fermentlarning  ko'p  funktsional  himoyachilari  bo'lib,

o'simliklarning  stressga  chidamliligini  oshiradi. Degidrinlar  faqatgina

qurg’oqchilik emas balki sho’rlanish, past harorat kabi abiotik stresslarga javob

reaksiyalarida ham ishtirok etishi tadqiqotlarda kuzatilgan.

